
				এই পাতাটির মুদ্রণ সংশোধন করা প্রয়োজন। 
সান্দী পনি
দ্বারকায় যদুবংশের পৌরহিত্যকার্য্যে নিযুক্ত হন । (হরিবংশ ) সাবিত্রী—সত্যবানের পত্নী। ইনি অশ্বপতিরাজের একমাত্র দুহিতা ছিলেন । বয়োবৃদ্ধির সহিত ইহঁর রূপগুণও পরিবদ্ধিত হইতে লাগিল। ক্রমে ইনি অতুলনীয় রূপগুণবতী মহিলা বলিয়া বিখ্যাত হইলেন।
সাবিত্রীর বিবাহ কাল উপস্থিত
• হইলে, বিবাহাকাজী কোন উপযুক্ত পাত্র অশ্বপতির নিকট উপস্থিত হয় না । তখন তিনি ইহঁাকে স্বীয় স্বামী মনোনীত করিয়া লইতে আদেশ করেন । তঃপর বৃদ্ধ মন্ত্রিগণসহ ইনি দেশ পৰ্য্যটনে বহির্গত হইলেন। বিবিধ জনপদ, তীর্থ ও তপোবন পরিভ্রমণ পূৰ্ব্বক, ইনি সত্যবানকে মনোনীত করিলেন। তাহার অসীম রূপগুণে মোহিত হইয়া, ইনি তাহাকেই পতিত্বে বরণ করিতে ইচ্ছুক হইলেন। তিনি সন্তুষ্ট চিত্তে বৃদ্ধ পিতামাতার সেবায় রত থাকায়, ইহার মন তাহার প্রতি যত আকৃষ্ট হইয়াছিল, অন্ত লোকের অতুল ঐশ্বর্যাতত আকৃষ্ট করিতে পারে নাই। ধৰ্ম্মশীল।
সাবিত্রী উপযুক্ত ধাৰ্ম্মিক ব্যক্তির অন্বে
ষণ করিতেছিলেন। গুণে মুগ্ধ হইয়া, ইনি রাজন্তবর্গকে পরিত্যাগ পূৰ্ব্বক, কুটারবাসী সত্যবানের সুখদুঃখের ভাগী হইতে অভিলাষী হুইলেন ।
[ २४२ ]
সাবিত্রী .
অতঃপর পিতৃসমীপে প্রত্যাগমন করিলে, তাহার আদেশে সাবিত্রী সলজ্জ ভাবে সত্যবানের নাম উল্লেখ করিলেন । রাজসভায় দেবর্ষি নারদ উপস্থিত ছিলেন। তিনি সত্যবানের অশেষ প্রশংসা করিলেন ; কিন্তু তাহাকে জামাতা করিতে রাজাকে নিষেধ করিলেন। কারণ জিজ্ঞাসিত হইয়া, তিনি উত্তর করিলেন যে, এক বৎসরের পরে, সত্যবানের মৃত্যু হইবে। পাত্রান্তর অন্বেষণে আদিষ্ট হইয়া, সাবিত্ৰী বিনীতভাবে উত্তর করিলেন যে, র্যাহাকে একবার পতিত্বে বরণ করা হইয়াছে, তাহাকে ভিন্ন অপর কাহাকেও আর বরণ করা যাইতে পারে না । এখন পত্যস্তর গ্রহণে দ্বিচারিণী হওয়া অপেক্ষা, বিবাহের এক বৎসর পরে বৈধব্যদশা প্রাপ্ত হওয়া, ইনি শ্রেয়োজ্ঞান করিলেন। ইহঁার মনের দৃঢ়তা অবগত হইয়া, নারদ সত্যবানের সহিত তনয়ার বিবাহ দিতে রাজাকে পরামর্শ দিলেন।
অতঃপর সত্যবানের সহিত সাবিত্রীর পরিণয়ক্রিয়া সম্পন্ন হইল । ইনি সন্তুষ্টচিত্তে রাজপ্রাসাদ পরিত্যাগ পূর্বক পর্ণ গমন করিলেন । তপোবনে উপস্থিত হইয়া, ইনি সমুদায় কার্য্যের ভার স্বহস্তে লইলেন। ইইার পরি

